
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 18-Ի N973-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Համաձայն «Նորմատիվ իրավական ակտերի մասին» օրենքի 33-րդ հոդվածի և 34-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի հունիսի 18-ի «Պահուստ» պետական ոչ առևտրային կազմակերպությունը լուծարելու մասին» N973-Ա որոշման (այսուհետ՝ Որոշում) մեջ կատարել հետևյալ փոփոխությունները և լրացումները՝
1) Որոշան 4-րդ կետի 1-ին ենթակետի բ. պարբերությունը շարադրել նոր խմբագրությամբ.
«բ. անշարժ և շարժական գույքն ամրացվելու է Հայաստանի Հանրապետության արտակարգ իրավիճակների նախարարությանը.».
2) ուժը կորցրած ճանաչել Որոշման 4-րդ կետի 1-ին ենթակետի գ. պարբերության գործողությունը.
3) Որոշումը լրացնել նոր 5-րդ, 6-րդ և 7-րդ կետերով հետևյալ բովանդակությամբ. 
«5. Հայաստանի Հանրապետության սեփականություն հանդիսացող անշարժ գույքը, համաձայն N 1 հավելվածի, հետ վերցնել Հայաստանի Հանրապետության տարածքային կառավարման ենթակառուցվածքների նախարարության Պետական գույքի կառավարման կոմիտեից և ամրացնել Հայաստանի Հանրապետության արտակարգ իրավիճակների նախարարությանը։
6. Գաղտնի:
7. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության արտակարգ իրավիճակների նախարարի հետ համատեղ ապահովել սույն որոշմամբ նշված անշարժ և շարժական գույքի հանձնման-ընդունման աշխատանքների կատարումը:»:


















ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 18-Ի N973-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄԱՆԵՐԻ ՆԱԽԱԳԾԵՐԻ ԸՆԴՈՒՆՄԱՆ

1. Կարգավորման ենթակա ոլորտի կամ խնդրի սահմանումը, առկա իրավիճակը
Հայաստանի Հանրապետության կառավարության 2020 թվականի հունիսի 18-ին  ընդունվել է «Պահուստ»  պետական ոչ առևտրային կազմակերպությունը լուծարելու մասին N973-Ա որոշումը: Սույն որոշման 4-րդ կետի 1-ին ենթակետի բ. և գ. պարբերություններով սահմանվել է, որ անշարժ գույքն ամրացվելու է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ Հայաստանի Հանրապետության արտակարգ իրավիճակների նախարարությանն անհատույց օգտագործման իրավունքով ամրացնելու նպատակով՝ նախատեսելով, որ դրանից բխող գույքային իրավունքների պետական գրանցման հետ կապված ծախսերն իրականացվելու են Հայաստանի Հանրապետության արտակարգ իրավիճակների նախարարության ֆինանսական միջոցների հաշվին, իսկ շարժական գույքն ամրացվելու է Հայաստանի Հանրապետության արտակարգ իրավիճակների նախարարությանը: 
Սույն նախագծով առաջարկվում է Հայաստանի Հանրապետության կառավարության 2020 թվականի հունիսի 18-ի «Պահուստ» պետական ոչ առևտրային կազմակերպությունը լուծարելու մասին» N973-Ա որոշման 4-րդ կետի 1-ին ենթակետի բ. պարբերությունը շարադրել նոր խմբագրությամբ, որի համաձայն վերոնշյալ կազմակերպության անշարժ և շարժական գույքն անմիջապես ամրացվելու է Հայաստանի Հանրապետության արտակարգ իրավիճակների նախարարությանը, իսկ որոշման 4-րդ կետի 1-ին ենթակետի գ. պարբերությունն ուժը կորցրած է ճանաչվելու:
Ելնելով վերոգրյալից, ինչպես նաև հիմք ընդունելով «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասի պահանջը, այն է՝ սույն օրենքով սահմանված կառավարման լիազորություն ունեցող սահմանադրական մարմինը, պաշտոնատար անձն իրավունք ունեն հետ վերցնելու պետական մարմնին, ենթակա պետական մարմնի համար ձեռք բերված գույքը և այն հանձնել պետական այլ մարմնին կամ Կառավարությանը, որի համաձայն գույքի հետ վերցնելու և ԱԻՆ-ին ամրացնելու գործընթացի հետ կապված գույքային իրավունքների պետական գրանցման հետ կապված ծախսեր չեն նախատեսվում, ուստի սույն նախագծով նախատեսվում է վերոնշյալ կազմակերպությունների անշարժ և շարժական գույքը հետ  վերցնել և անմիջապես ամրացնել Հայաստանի Հանրապետության արտակարգ իրավիճակների նախարարությանը՝ այս կերպ խնայելով նաև պետական ֆինանսական միջոցները: 
Բացի այդ սույն նախագծով նախատեսվում է Որոշումը լրացնել նոր 5-րդ, 6-րդ և 7-րդ կետերով, որոնց համաձայն Հայաստանի Հանրապետության սեփականություն հանդիսացող անշարժ գույքը, համաձայն N 1 հավելվածի, հետ է վերցվելու Հայաստանի Հանրապետության տարածքային կառավարման ենթակառուցվածքների նախարարության Պետական գույքի կառավարման կոմիտեից և ամրացվելու է Հայաստանի Հանրապետության արտակարգ իրավիճակների նախարարությանը։
Նախագծով նախատեսվում է նաև առանձին դրույթով կարգավորել Որոշմամբ նշված անշարժ և շարժական գույքի հանձնման-ընդունման աշխատանքների կատարումը:
2. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Արտակարգ իրավիճակների նախարարության կողմից:
3. Կարգավորման նպատակները, ակնկալվող արդյունքը.
[bookmark: _GoBack]Սույն որոշման նախագծի ընդունման դեպքում ակնկալվող արդյունքում վերոնշյալ կազմակերպությունների անշարժ և շարժական գույքն անմիջապես ամրացվելու է Հայաստանի Հանրապետության արտակարգ իրավիճակների նախարարությանը:
4. Սույն որոշման ընդունման կապակցությամբ Հայաստանի Հանրապետության գործող իրավական ակտերում փոփոխություններ և/կամ լրացումներ կատարելու, ինչպես նաև նոր իրավական ակտերի ընդունման անհրաժեշտություն չի առաջանում:
5. Սույն որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:
